COFNODION O GYFARFOD  CYNGOR CYMUNED DYFFRYN ARDUDWY A TALYBONT A GYNHALIWYD  YN  NEUADD GYMUNEDOL, DYFFRYN ARDUDWY AM 7.30 O’R GLOCH  06.07.21
7.1  YMDDIHEURIADAU

Cyng.  MikeTregenza, Eryl Jones-Williams.  
7.2  PRESENNOL
Cyng. Sian Edwards (Cadeirydd), Steffan  Chambers (Is-Gadeirydd), John Ellis Williams, John Ceri Evans,  Edward Williams, Sion Ifor Williams, Edward Griffiths, Kathleen Aikmam.

7.3  CYHOEDDIADAU Y CADEIRYDD
Estynwyd cydymdeimlad y Cyngor gyda’r Cadeirydd a’r teulu yn dilyn eu profedigaeth o golli Mr. David Edwards, Parc Isaf yn ddiweddar.
Ar ran y Cyngor cydymdeimlodd y Cadeirydd gyda theulu y diweddar Sian Rhys Elis a fu farw yn ddiweddar.

7.4   COFNODION
Derbyniwyd cofnodion o gyfarfod  Mehefin 1af 2021 fel rhai cywir. 

7.5  MATERION YN CODI O’R COFNODION
Nid oedd unrhyw fater yn codi o’r cofnodion.
7.6  DATGAN BUDDIANT
Nid oedd neb yn datgan buddiant ar unrhyw fater.
7.7  MATERION CYNGOR GWYNEDD 
Fe dderbyniwyd yr adroddiad canlynol gan y Cyng. Eryl Jones Williams –  Mae y cyfarfodydd dwi wedi eu mynychu yn ystod Mehefin 21 ac yn gynnar yn Gorffennaf wedi bod dros zoom.

Mae rhain yn cynnwys trwyddedu, rhyddhad o’r ysbyty gartref gyda Cyfarwyddwr Gwasanaeth Cymdeithasol, Aelod Cabinet Gofal a staff, Fforwm Mynediad De Eryri, cynllun ffibwr cyflym y pentre, Cyngor arbenning ynglyn a chyflwr tai, pwyllgor Gwasanaethau Democrataidd, adeiladau a thiroedd Ysgol Ardudwy, Craffu Gofal a Tai a pwyllgor penodi Prif Swyddogion.

Bydd cyfarfod o Rheilffordd Aber/Amwythig ar yr 16eg o Orffennaf ac ‘rydym yn dal i bwyso i stestion Llanaber, Llanbedr, Llandanwg a Ty Gwyn gael eu hail agor ar ol bod ar gau am 12 mis. Hefyd mae pryderon ynglyn a tocynnu ar drennau a bydd 22 o seddi yn llai ar y ddwy gerbyd newydd a ddim ond un toilet i ddwy gerbyd. Mae ein cais am fws o Bermo i Fachynlleth adeg bydd lein y Cambrian ar gau am dri mis o’r 12ed o Fedi i’r 12ed o Ragfyr i deithwyr pellter hir wedi cael ei droi i lawr. Mae yr adran drwyddedu wedi gorfod cau caffi yn Abersoch i lawr am beidio a cydymffurfio gyda canllawiau COVID 19, fe gafodd y Cyng. Annwen Hughes ei ethol yn Gadeirydd ar Cyng. Edgar Owen yn Is-Gadeirydd. Fe wnaeth Cyfarwyddwr y Gwasanaeth Cymdeithasol fy wahodd i ymuno mewn cyfarfod zoom ynglyn a rhyddhad o’r ysbyty adra. ‘Roedd yn amlwg bod cleifion Meirionnydd ddim yn cael yr un gwasanaeth ag ardaloedd eraill yn Wynedd ag ‘roedd staff Gwynedd yn cytuno. Fe wnaeth cyfarfodydd ar y cyd rhwng GIC a Gwynedd ddim ond trafod Ysbyty Bangor er bod cleifion Meirionnydd yn cael eu gwasanaethu gan Maelor Wrexham ag Bronglais Aberystwyth. Mae rhestr o faterion yn mynd i gael eu archwilio. Fe wnaeth Fforwm Mynediad De Eryri ail ethol Hedd Pugh, Dinas Mawddwy yn Gadeirydd. Mae mwy o goheddusrwydd yn mynd i gael ei roi i lwybr Ffordd Cambrian drwy Gymru. Mae hwn yn daith anodd iawn a sydd yn cynnwys teithiau yn y Rhinogydd ag uwchben Dyffryn Ardudwy. Fe gytunwyd dylai gwybodaeth gael ei gynnwys mewn cyhoeddusrwydd o faint mor anodd yw taith Ffordd Cambrian. Mae archwiliadau yn dal yn mynd ymlaen ynglyn a tethio  ddiarffordd ar difrod sydd yn cael ei wneud i dir amaethyddol. Mae trafodaethau yn cymeryd lle gyda trefnwyr ag yr Heddlu. Mae rhai ddiarfforddwyr yn cyfarfod yn gyson gyda Swyddogion PCE a mae nhw hefyd eisiau stopio y rhai sydd yn achosi difrod. Fe gafwyd adroddiad am y difrod sydd wedi cael ei wneud ar y Llwybr Arfordir mewn sawl man. Mae Llwybr yr Arfordir yn cael dipyn o ddefnydd. Mae Gwyl Gerdded Bermo wedi ail drefnu eu teithiau i gyd fynd a chau y rheilffordd rhwng y 12ed o Fedi ar 12ed o Ragfyr. Mi wnaf anfon copi o gofnodion o gyfarfod Ffibwr Cyflym Dyffryn Ardudwy i Annwen os nad ydyw wedi eu derbyn gan Ben neu Gwion, fe wnaeth y Cyng. Mike Tregenza a Steffan Chambers fynychu hefyd. Fe bwysleisiais y dylai gael ei wneud yn hawddach i fobl i gofrestru i geisio am dalebau. Fydd ddim cost i’r unigolyn i geisio oherwydd fydd y talebau yn cyfro y costau.

Fe wnaeth cyfarfod arbennig o Gyngor Gwynedd amlygu y sefyllfa dai yn Wynedd a galw ar Llywodraeth Cymru i weithredu yn gyflym. Mwyafrif o faterion mewnol adeg pwyllgor y Gwasanaethau Democratiadd dros y defnydd o gyfarfodydd zoom a mynediad i’r cyhoedd i gyfarfodydd cyhoeddus. ‘Roedd 9 cwyn yn erbyn Gwynedd/Cynghorwyr Cymuned a ddim ond un angen ymchwiliad pellach. Mae Ysgol Ardudwy yn cael problemau gyda moch daear a chwynglymwr ar y safle a mae rhain yn cael sylw er bod costau wedi cynyddu a contractwyr yn cael problemau staffio gan gynnwys peintwyr lleol sydd i fod i gwblhau peintio mewnol. Mae gwaith yn mynd rhagddo ar ddarparu lifft yn yr ysgol. ‘Roedd yna adroddiad manwl ar dementia a sut oedd yn effeithio pobl a teuluoedd, yn enwedig mewn ardaloedd gwledig pan oedd gofal nyrsio yn bell o’i cartrefi. Mae dementia wedi cynyddu mwy na be mae Uwch Swyddogion yn proffwydo a ddim darpariaeth nyrsio Gwasanaethau Cymdeithasol yn Meirionnydd, ddim ond ychydig o gartrefi nyrsio preifat yn ardaloedd Tywyn a Porthmadog, sydd yn golygu bod teuluoedd yn gorfod teithio pellter maith am ofal dementia. ‘Roedd yn adroddiad llawn ac agored ag ‘roedd pob cwestiwn i’r Swyddogion yn berthnasol. Mae manylion yn gallu cael eu gweld ar webcam Cyngor Gwynedd am bwyllgor Craffu Gofal ag ar agenda gofal am y 1af o Orffennaf. Mae yn adroddiad gwych am dementia a beth mae y Cyngor yn ei wneud i helpu teuluoedd. Fe gefais fy ddewis yn unfrydol fel Cadeirydd newydd pwyllgor Craffu Gofal a Tai ar Cyng. Angela Russell yw yr Is-Gadeirydd. Mae pwyllgor y Prif Swyddogion yn y broses o ddewis Uwch Swyddog newydd i Tai ac Eiddo. Mae gan ysgol gynradd Dyffryn Ardudwy 90 o ddisgyblion y tymor hwn, bydd 14 disgybl blwyddyn 6 yn gadael am ysgolion uwchradd, 10 yn mynd i Ysgol Ardudwy a 4 i Ysgol Tywyn a bydd 11 disgybl newydd yn cyrraedd sydd yn gwneud cyfanswm o 87 am y tymor nesa. ‘Rwyf wedi siarad gyda’r Pennaeth a mae wedi canmol y disgyblion, staff a rhieni am y ffordd maen’t wedi ymdopi gyda rheolau COVID 19 yn ystod y pandemic hwn. ‘Rwyf finnau hefyd yn falch o ffordd mae yr ysgol, staff a rhieni wedi ymdopi. ‘Rwyf ar gael ar 242758 neu 07340035378 a e.joneswilliams@btinternet.com neu Cynghorydd.eryljones-williams@gwynedd.llyw. Cymru
Adroddiad cyfarfod Bandeang Cyflym 25ain o Fehefin

Nodiadau gan Ben Cartwright
1. Fe adroddodd Jamie (Openreach) bod  PFC (Partneriaeth Fibwr Cymunedol) Dyffryn heb gael ei  gymeradwyo yn swyddogol eto, oherwydd yn rannol i oedi rhwng ADCC y Llywodraeth (Adran Diwylliant, Cyfryngau a Chwaraeon) ag Openreach yn cytuno telerau fel y maen’t yn trawsnewid o’r hen gynllun cronfa i’r un newydd. Mae ein PFC yn y cynllun cronfa hen felly dylai ddim gael ei effeithio ag fe wnaeth Jamie gysuro y cyfarfod ei fod yn disgwyl i’r caniatad gael ei prosesu yn y dyfodol.
2. Ynglyn a cynfas rowlio o’r fibwr gan BT yn gyffredinol ar draws y wlad, fe gynghorodd Jamie hwyrach byddai hyn ddim tan 2026 yn Dyffryn.

3. Yn seiliedig ar bwyntiau 1 a 2 uwchben, ‘roedd consensws cyffredinol o’r cyfarfod i gario ymlaen i gasglu talebau.

4. Fe awgrymodd Jamie i anfon cyfeiriadau iddo fo o lle mae y fibwr cymunedol yn cael ei gynfas rowlio yn Dyffryn er mwyn ein helpu i gysylltu gyda projectau  Openreach sydd yn barod wedi cychwyn er mwyn darganfod lle sydd wedi ei gyfro ag i gysylltu gyda hwy ynglyn a negesuo yn briodol gyda’r gymuned.

5. Fe wnaeth y llythyr ar ehedwr a gafodd ei gynhyrchu gan Wil yn Menter Mon adborth cadarnhaol o’r pwyllgor a’i anfon allan dylai fod y cam nesaf.

6. Fe fydd aelodau y Cyngor Cymuned yn defnyddio gwybodaeth lleol i gysylltu gyda pobl ar y rhestr o gyfeiriadau sydd yn gymwyr am dalebau a’i helpu iddynt addo lle maen’t yn cytuno i.

Gweithred nodedig ydi:

· Elin  i wiro y cyllid sydd ar gael ynglyn a postio llythyrau 
· Wil i bostio llytyhyrau allan gyda ehedwr Openreach yn gynnar yn mis Gorffennaf (ar gael gan Elin neu Paul)

· Ben i basio ymlaen rhestr o gyfeiriadau sydd yn gymwyr am dalebau 
· Mike, Steffan ag Eryl i adolygu y rhestr ac adnabod pobl i gysylltu 

7.8  CEISIADAU CYNLLUNIO 
Amnewid cladin cerrig-mân gyda rendr lliw - Tŷ Lafant, Dyffryn Ardudwy (NP5/58/119D)
Cefnogi y cais hwn.
Newid defnydd o ran o garej i gegin ac ystafell frecwast sy'n gysylltiedig â defnyddio Tyddyn Du fel busnes Gwely a Brecwast, ynghyd â newidiadau allanol- The Old Farmhouse, Tyddyn Du, Dyffryn Ardudwy (NP5/58/38E)
Cefnogi y cais hwn.

Gosod 16 o baneli solar ar y ddaear - Tir ger Gwynant, Dyffryn Ardudwy (NP5/58/622A)
Cefnogi y cais hwn.

Adeiladu swyddfa a garej fel anecs i’r prif adeilad – Tir ger Ty’n Llan Cottages, Dyffryn Ardudwy (NP5/58/345B)
Cefnogi y cais hwn.

7.9  MATERION YN CODI
A  Cynllun Cyllideb
Adroddwyd bod £14,846.45 wedi cael ei wario ers cychwyn y flwyddyn ariannol newydd, a bod hyn yn £8,766.57 o wariant yn llai na oedd wedi cael ei glustnodi yn y gyllideb am y flwyddyn. ‘Roedd hyn yn bennaf oherwydd bod y taliad o £4,000 fel cyfraniad i Gyngor Gwynedd i gadw toilet Talybont yn agored heb gael ei dalu.
B  Grwp Gwella Dyffryn Ardudwy a Talybont
Adroddodd y Cyng. Steffan Chambers  bod ddim i’w adrodd ynglyn ar Grwp uchod ers cyfarfod diwethaf y Cyngor.
C   Neuadd Bentref
Adroddodd y Clerc ei bod wedi derbyn copi o gofnodion o bwyllgor y neuadd uchod ag ei bod wedi anfon copi ymlaen i bawb.
D  Datblygu Maes Parcio
Adroddodd y Clerc ei bod wedi derbyn e-bost gan Mr. Geraint Lewis  yn datgan bod y Parc Cenedlaethol nawr yn edrych yn positif ar y cais os byddai newidiadau i’r lleoliad ar nifer o’r mannau parcio yn cael ei wneud ag yn gofyn a oedd y Cyngor yn hapus iddo drafod y mater hwn gyda Mr. Aled Lloyd. Datganodd y Clerc ei bod wedi anfon yr e-bost yma ymlaen at y Cadeirydd ar Is-Gadeirydd ag bod y ddau wedi cytuno i Mr. Lewis gario ymlaen i gynnal trafodaethau.
E   Archwiliad o’r llochesi bws, mynwentydd  a parciau chwarae
Adroddodd y Cyng. Mike Tregenza ei fod wedi gwneud yr archwiliad uchod ar ran y Cyngor ac adroddodd fel a ganlyn – bod y lloches bws yn Talybont yn iawn, ‘roedd y lloches bws yn y pentref yn iawn ond bod y garreg byth wedi cael ei ail osod ar y gornel a cytunwyd gofyn i Mr. Matt Moxlow gario allan y gwaith, ‘roedd y lloches bws ger Glan Rhos yn iawn. Roedd gardd Penybont yn iawn ond bod angen torri y coed yn nol a cytunodd y Cyng. Edward Griffiths gysylltu gyda Mr. Gareth John Williams ynglyn a cario allan y gwaith hwn ag hefyd datganodd y Cyng. Griffiths mae torri y gordyfiant o’r palmant sydd ei angen yn nawr a gwneud mwy yn y gaeaf, cytunodd y Cyng. Kathleen Aikman gyfarfod y ddau ar y safle, hefyd adroddodd y Clerc ei bod wedi derbyn nodyn gan Mrs Iris Pugh yn hysbysu y Cyngor ei bod wedi cael mainc newydd wedi ei gosod yn lle yr un hen a oedd wedi cael ei gwaredu.  ‘Roedd Parc Morlo yn iawn ond bod y bin ysbwriel wedi diflanu a cytunwyd peidio a gosod un newydd yn ei lle. ‘Roedd y ddau barc chwarae yn iawn ond bod seddi y siglen yn y parc chwarae newydd angen eu newid a diolchwyd i’r Cyng. Edward Williams am archebu rhai newydd yn eu lle, cafwyd wybod bod y matiau newydd o dan y siglen wedi cael eu difrodi a bod ysbwriel yn mhobman a diolchwyd i’r Cyng. Tregenza am ei godi i gyd, ‘roedd y postyn ar ben y ffens dal ar goll. 

‘Roedd y fynwent gyhoeddus yn iawn ond bod angen glanhau y llwybr o fwsog ag hefyd ‘roedd y giat fawr dal angen sylw, ‘roedd mynwent Llanddwywe yn iawn a Llanenddwyn yn daclus ond bod eiddew yn tyfu o gwmpas yr hen gerrig beddi ag hefyd ar y waliau a datganwyd mae cyfrifoldeb yr Eglwys ei hun oedd hyna cytunwyd bod y Clerc yn anfon nodyn at Pam Odam ynglyn a hyn. 
F   Ethol Cynghorydd
Adroddodd y Clerc ei bod wedi cael gwybod gan y Swyddog Etholiadol bod cais am etholiad wedi ei dderbyn ganddo ag hefyd adroddodd ymhellach bod rhybudd ynglyn a hyn wedi ei osod ar wefan y Cyngor ag ar yr hysbysfwrdd yn Talybont a ‘roedd a rhai a diddordeb yn gorfod anfon eu papurau i mewn erbyn yr 2il o’r mis hwn ag os byddai mwy na un enw byddai etholiad yn cael ei gynnal ar y 29ain o Orffennaf. Adroddodd y Clerc ymhellach ei bod wedi cael gwybod gan y Swyddog Etholiadol  na ddim ond un enw yr oedd wedi ei dderbyn ar gyfer yr etholiad ag felly bod Mr. Evan Owen, Preswylfa wedi cael ei ethol i’r Cyngor yn ddi-wrthwynebiad.
G   Anghenion Tai Dyffryn Ardudwy
Wedi derbyn ateb gan Catrin Huws, Hwylusydd Tai Gwledig ynglyn ar ffaith bod y pamphledi a gafodd eu rhoi drwy’r drysau yn rhy fach i’w darllen a neb yn eu deallt ag ei bod yn datgan na dyna be oedd wedi ei dderbyn gan ADRA.
7.10  GOHEBIAETH                       
A   Cyngor Gwynedd – Adran Trafnidiaeth
Adroddodd y Clerc ei bod wedi derbyn ateb gan yr uchod ynglyn ag amserlen bysiau ag eu bod yn datgan eu bod wedi cael problemau gyda'r caledwedd a ddefnyddir i argraffu'r amserlenni ac wedi gorfod archebu system newydd.  Hyn wedi golygu oedi yn gosod yr amserlenni ar draws Gwynedd gyfan, gyda un Swyddog ar gael i ymgymryd ar dasg.

Wedi derbyn cadarnhad gan yr Uned Cludiant Integredig y bydd yr amserlenni wedi eu gosod erbyn yfory (18ed o Fehefin) fan bellaf.

B   Mrs Meinir Thomas
Adroddodd y Clerc bod cais wedi dod i mewn gan yr uchod yn gofyn a fyddai y Cyngor yn fodlon talu am logi y neuadd er mwyn cario allan hyfforddiant cymorth cyntaf. ‘Roedd y Clerc wedi anfon hyn ymlaen i’r Cadeirydd a oedd wedi cytuno i hyn gael ei wneud.
C   Dwr Cymru

Adroddodd y Clerc ei bod wedi derbyn ateb gan yr uchod ynglyn a chyflwr y ffordd lawr am Roslin ag yn datgan eu bod  yn ymwybodol o gyflwr y ffordd ac yn cysylltu ag Adran Priffyrdd yr Awdurdod lleol i drefnu cyfarfod er mwyn trafod yr atgyweiriadau anghenrheidiol  ag eu bod yn gobeithio cynnal y cyfarfod hwn diwedd mis yma. Hefyd yn datan y byddant yn cysylltu ymhellach ar Cyngor yn dilyn y cyfarfod hwn. Maen’t wedi, er mwyn lliniaru’r materion presennol wedi ymgysylltu a chontractwr lleol i ddarparu cerrig i ychwnegu at y tyllau er mwyn eu gwneud yn fwy diogel i’r trigolion lleol.
D   Cyfoeth Naturiol Cymru
Wedi derbyn ateb gan yr uchod ynglyn a chyflwr Afon Ysgethin ag yn datgan fydd eu Swyddog Arolygydd Asedau yn cynnal archwiliad o’r safle ac yn codi nam pe bai angen gwneud unrhyw waith cynnal a chadw ychwanegol i’r gwaith a gwblhawyd diwedd mis Mai eleni. Cytunwyd gofyn a fyddai modd iddynt adael i’r Cyngor wybod pan fydd y Swyddog Arolygydd Asedau yn cynnal yr archwiliad.

E   Network Rail

Adroddodd y Clerc ei bod wedi derbyn e-bost gan Hannah McCarthy ar ran yr uchod ynghyd a chopi o’i cylchlythyr diweddaraf ynglyn ar gwaith atgyweirio sydd yn cael ei gario allan ar Draphont Bermo ag hefyd yn hysbysu y Cyngor eu bod yn cynnal digwyddiad galw heibio ar ddydd Mercher 14eg o Orffennaf rhwng 11.00 y bore a 18.30 yr hwyr yng Nghanolfan Hamdden Pafiliwn, Bermo lle fydd aelodau o dim y prosiect a’r contractwyr Alun Griffiths yn bresennol i ateb unrhyw gwestiynau.

F   Cyngor Gwynedd -  Adran Gwasanaethau Trafnidiaeth

Adroddodd y Clerc ei bod wedi derbyn rhybudd gan yr adran uchod bod ffordd Tyddyn y Felin, Talybont yn cael ei chau am hanner nos ar y 12ed o Orffennaf er mwyn cosod cysylltiad gwasanaeth dwr newydd ar hyd y ffordd. Fodd bynnag bydd mynediad ar gael i drigolion yn unig. Cafwyd wybod gan y Cyng. Edward Griffiths bod Mr. Steven Williams wedi rhoi caniatad i’r trigolion lleol sydd yn byw fynny y ffordd hon gael mynediad drwy iard Llwyngriffri yn ystod y gwaith hwn.
7.11  ADRODDIAD Y TRYSORYDD
Adroddodd y Trysorydd bod £38,295.12 yn y cyfrif rhedegol, £4,569.51 yn y cyfrif wrth gefn a £100.00 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes  -   £147.00 (cyflog) + £75.44 costau = £222.44
Cyllid a Thollad             -  £110.20 -  treth cyflog y Clerc    

Mr. M. J. Moxlow        -  £250.83  -  gwaith cynnal a chadw ar 3 sedd                                                                                                  

Evergreen                     -  £330.00 -   torri gwair y 3 fynwent
Mr. G. J. Wiliams        -   £213.96 -   torri gwair mewn amrywiol lefydd ynTalybont

Mr. Gary Martayn      -   £573.00 -   torri gwair y parciau chwarae, cae peldroed ag o gwmpas y seddi x 3
Online Playground     -   £372.00  -  seddi newydd a chain i siglenni yn y parc chwarae newydd

Derbyniadau ers y cyfarfod diwethaf
Ddim wedi dod i law ers y cyfarfod diwethaf.
Anfonebau wedi eu talu ers y cyfarfod diwethaf

Catrin Soraya Williams – £141.50 - gwasanaeth cyfieithu
Fe adroddodd y Trysorydd bod yr Archwiliad Mewnol wedi cael ei gwblhau a bod dim materion arwyddocaol yn codi heblaw am y ffaith bod methiant wedi bod i gynnal cyfarfod blynyddol y Cyngor cyn y 31ain o Ragfyr 2020 yn unol a Rheoliadau Awdurdodau Lleol  (Coronafirws) (Cyfarfodydd) (Cymru) 2020. Eglurwyd bod y Cyngor wedi cytuno, oherwydd COVID 19 bod yr holl Swyddogion yn aros yn eu swyddi tan mis Mai 2021. Hefyd yn datgan nad oedd holl gofnodion cyfarfodydd yn electronig ar y tudalen we. Adroddodd y Clerc ei bod yn anfon cofnodion o gyfarfodydd y Cyngor yn fisol er mwyn iddynt gael eu gosod ar wefan y Cyngor ond nid oedd wedi anfon crynodeb o faterion y Cyngor a oedd yn cael eu hanfon at bob Aelod yn ystod yr amser oedd y Cyngor ddim yn cyfarfod (Ebrill-Gorffennaf)
7.12  UNRHYW FATER ARALL
Eisiau anfon at y Swyddog Morwrol yn gofyn a fyddai modd cael mwy o arwyddion rhybudd o amgylch y darn noethlymunwyr ar draeth Talybont.
Gofynodd y Cyng. Kathleen Aikman a fyddai y Cyngor yn fodlon iddi archebu troff er mwyn gosod blodau ynddi ger Y Gofeb ag hefyd datganodd y byddai yn fodlon rhoi blodau o’i gardd ynddi. Cytunwyd pawb i hyn a diolchwyd i’r Cyng. Aikman am wneud hyn.

